
Самарқанд давлат тиббиёт университети. Самарқанд, Ўзбекистон 

 

Долзарблиги. ЖССТ маълумотларига кўра ер куррасининг 7% аҳолисида 

токсик бўқоқ мавжуд, бунда токсик бўқоқ қалқонсимон без касалликлари 

структурасида 65-80 %ни ташкил этади. Операциядан кейинги асоратларнинг 

етарлича юқорилиги, операциядан кейин касаллик қайталаниши (15-44%), 

қалқонсимон без раки ривожланиши (7-16%), операциядан кейинги 

гипотиреоз юзага келиши (25-63%) ҳолатларининг кўплиги кенг тарқалган 

хирургик тактиканинг етарлича самара бермаѐтганлигидан далолат беради. 

Тадқиқотнинг мақсади: хавфли бўлмаган қалқонсимон без токсик 

ҳосилаларининг хирургик даво натижаларини операция ҳажмини танлашга 

дифференциал ѐндашув орқали яхшилаш. Материаллар ва тадқиқот 

усуллари. Қалқонсимон без токсик ҳосилалари (ҚБТҲ) билан Самарқанд 

давлат тиббиѐт университети 1 клиникасига 2019-2023 йй. давомида операция 

ўтказган 368 нафар беморларнинг хирургик даво натижалари таҳлил қилиб 

чиқилди. Операция ўтказилган вақтда беморларнинг ѐши 18 дан 77 ѐшгача 

бўлган (ўртача ѐш 49,4+11,8 йил), аѐллар 291 нафар (79,1%), эркаклар 77 нафар 

(20,9%). Натижалар. Ўтказилган операциялар натижаларининг гистологик 

таҳлил маълумотларига кўра ретроспектив таҳлили шуни кўрсатдики 

аденоматоз ўчоқли токсик кистоз – коллоид бўқоқ (63,6%) ва ҳар хил 

аденомаларнинг турли пролиферация даражасидаги кўп токсик коллоид 

бўқоқ билан бирга келиши (22,3%), ҳамда ушбу шаклларда ўтказилган аъзони 

сақлаб қолишга қаратилган операциялар қалқонсимон без токсик 

ҳосилаларининг қайталанишининг асосий сабаби ҳисобланади. Хулосалар. 

Қалқонсимон без токсик ҳосилаларида ингичка игнали пункцион аспирацион 

биопсия ва интраоперацион экспресс биопсия маълумотларига таянган ҳолда 

операция ҳажмини танлаш учун ишлаб чиқилган алгоритм операциядан 

кейинги эрта асоратларни 21,2%дан 2,9%гача ва операциядан кейинги кечки 

асоратларни 24,1%дан 4,7%гача камайтириш орқали даволаш натижаларини 

яхшилаш имконини берди. 

Калит сўзлар: қалқонсимон без токсик ҳосилалари, бўқоқнинг қайталаниши, 

операциядан кейинги гипотиреоз. 

